
				এই পাতাটির মুদ্রণ সংশোধন করা প্রয়োজন। 
éAyV
S S S DBDDB DDD S BB BDBDD BBB DuD DS BDg DB BBDB আহুত ও অনাহুতের ভোজনলীলা সমস্ত দিনমান ব্যাপিয়াই অব্যাহত রহিল । বেলা গেল। আর একবার আমরা চায়ের সাজসরঞ্জাম লইয়া ঘবের মেঝেতে আসন করিয়া বসিলাম । সন্ধ্যার কাজ-কৰ্ম্ম কতকটা সারিয়া লইয়া রাজলক্ষ্মী ক্ষণকালের জন্য আমাদের ঘরে আসিয়া প্ৰবেশ করিল। বজানন্দ কহিল, দিদি, স্বাগত !
রাজলক্ষ্মী তাহার প্রতি হাসিমুখে চাহিয়া বলিল, সন্ন্যাসীর বুঝি দেবসেবা সুরু হ’ল, তাই এত আনন্দ ?
আনন্দ কহিল, মিথ্যে বলেন নি দিদি ! সংসারের যাবতীয় আনন্দ আছে তার মধ্যে ভজনানন্দ ও ভোজনানন্দই শ্রেষ্ঠ এবং শাস্ত্রে বলেছেন, ত্যাগীব পক্ষে দ্বিতীয়টিই সব শ্রেষ্ঠ ।
রাজলক্ষ্মী কহিল, হঁ, সে তোমার মত ত্যাগীর পক্ষে । আনন্দ উত্তাব দিল, এও মিথ্যে নয় দিদি। আপনি গৃহিণী ব’লেই এর মম্ম গ্ৰহণ করতে পারেন নি । নইলে আমরা ত্যাগীর দল যখন আনন্দে মসগুল হয়ে আছি, আপনি তখন তিনদিন ধরে কেবল পরকে খাওয়াচ্ছেন, আর নিজে মরছেন উপবাস ক’রে ।
রাজলক্ষ্মী বলিল, মরছি আর কই ভাই ? দিনের পর দিন ত দেখছি। এ দেহটার বৃদ্ধি হয়েই চলেছে।
আনন্দ কহিল, তার কারণ, হ’তে বাধ্য। সেবারেও আপনাকে দেখে গিয়াছিলাম, এবারেও এসে দেখছি। আপনার পানে চাইলে মনে হয় না। যে পৃথিবীর জিনিস দেখছি, এ যেন দুনিয়া ছাড়া আর কিছু।
রাজলক্ষ্মীর মুখখানি লজ্জায় রাঙা হইয়া উঠিল। আমি তাহাকে হাসিয়া কহিলাম, তোমার আনন্দের যুক্তির প্রণালীটা দেখলে ?
শুনিয়া আনন্দও হাসিল, কহিল, এ ত যুক্তি নয়-স্তুতি। দাদা, সে দৃষ্টি থাকলে কি আর বম্মােয় যেতেন চাকরির দরখাস্ত করতে ? আচ্ছা দিদি, কোন দুষ্ট-বুদ্ধি দেবতাটি দিয়েছিলেন এই অন্ধ মানুষটিকে আপনার ঘাড়ে চাপিয়ে ? তঁর কি আর কাজ ছিল না ?
রাজলক্ষ্মী হাসিয়া ফেলিল। নিজের কপালে করাঘাত করিয়া

